
Resumo

As habilidades relacionadas co pensamento futuro resultan fundamentais para afrontar diversos
retos socio-cientificos de xeito consciente e responsable. Este tipo de pensamento debe
orientarse cara a accidn socio-cientifica, é dicir, debe servir para que o alumando tome decisions
individuais e colectivas en relacion con diversos retos socio-cientificos. Por tanto, tratase dun
aspecto que debe ser traballado nas aulas de ciencias de Educacion Secundaria como parte da
formacion integral do alumnado. A pandemia de COVID-19 constittie un contexto real e préximo
6 alumnado ideal para o desenvolvemento do pensamento futuro. Neste traballo analizamos o
tipo de pensamento temporal que postie un grupo de estudantes de Bioloxia de 32 de Educacion
Secundaria en relacion coa pandemia de COVID-19. Os resultados indican que a metade dos
estudantes posuen evidencias de pensamento retrospectivo e presente en diversos graos de
desenvolvemento. Ademais, a maioria dos estudantes mostraron pensamento prospectivo ou
futuro. Andlise global do tipo de pensamento (retrospectivo + prospectivo) evidenciou que a
metade dos estudantes postien sé un tipo de pensamento temporal (retrospectivo ou
prospectivo), mentres que unha minorfa mostrou pensamento temporal completo. Estes
resultados evidencian a necesidade de traballar o pensamento temporal e, especificamente, o
pensamento futuro en relacién con cuestidns biol6xicas complexas.

1. Introducion

0 pensamento temporal implica a capacidade de analizar criticamente un problema, como as
cuestions socio-cientificas, considerando a sta evolucion temporal pasada, presente e futura. Por
tanto, o estado actual dunha cuestion socio-cientifica é o resultados de eventos e interaccions que
ocorreron no pasado. Analogamente, o estado futuro desa cuestiéon socio-cientifica sera o
resultado de eventos e interaccidons que estan a ocorrer actualmente. Consecuentemente, dentro
do pensamento temporal podemos diferenciar entre pensamento retrospectivo e presente, e
pensamento prospectivo ou futuro.

Pensamento futuro (PF)

0 pensamento prospectivo ou futuro (PF) pode definirse como a habilidade de concibir a
existencia de diversos periodos de tempo, analizar unha determinada cuestiéon ou problematica
6 longo do tempo e propofier escenarios futuros, a partir desa andlise temporal (Vidergor et al,,
2019). Os aspectos fundamentais para desenrolar o PF son a comprensién da situacion actual,
identificacidn e andlise de tendencias, identificacién dos factores responsables desas tendencias
e a exploraciéon de diversos escenarios futuros (Jones et al,, 2012). Consecuentemente, o PF
resulta esencial para poder realizar unha abordaxe critica de cuestiéns biol6xicas ou de calquera
outro reto de caracter socio-cientifico.

O PF non s6 se atopa asociado 6s cambios sociais, sendn que tamén esta inherentemente ligado
as ciencias experimentais e por tanto, 6 seu ensino no ambito escolar (Levrini et al.,, 2019). Asi
mesmo, esta competencia tamén posibilita o desenvolvemento de condutas complexas orientadas
pola nociéon do PF, 6 presentar unha dimensiéon de compromiso a nivel persoal (Cole e
Kvavilashvili, 2021).

Na actualidade, o ensino do PF poderia considerarse unha habilidade esencial para poder afrontar
os cambios dinamicos, acelerados e diversos (sociais, sanitarios, tecnoldxicos, etc.) que tefien
lugar na nosa sociedade (Vidergor et al.,, 2019). Ademais, o PF implica tomar conciencia de que os
cambios se producen a multiples niveis (persoal, local, nacional, global), sup6n a mellora da
capacidade de toma de decisiéons en funciéon do benestar propio e colectivo e proporciona
diversas oportunidades, 6 presentar escenarios futuros posibles, probables e desexables
(Buntting e Jones, 2015).

No caso da ensinanza das ciencias, o tratamento de tematicas socio-cientificas, como é o caso da
actual pandemia de COVID-19 e tédalas cuestions socio-sanitarias asociadas a ela, proporcionan
un marco contextual idoneo para o traballo do PF dende a educacion e a perspectiva cientifica.
Deste xeito, Passig (2004) propuxo un modelo para o fomento do PF, baseado en catro estratexias,
catro niveis de conciencia e cinco periodos de tempo. As catro estratexias propostas por este
autor foron: i) Prediciéns a través da construcién dun modelo de progresién temporal; ii)
Proposta de diversos escenarios que modelen diferentes posibilidades de ocorrencia; iii)
Imaxinario futuro, mediante a elaboracién dunha visién colectiva ou global; iv) Proposta de
eventos iléxicos que poderian ocorrer, seguido de propostas pouco convencionais para
solucionalos, en caso de que sucederan realmente. Os catro niveis de conciencia foron: i)
Continuidade entre acontecementos; ii) Conexidn entre eventos; iii) Duraciéon dos sucesos; iv)
Aceleracion ou desaceleraciéon dos eventos. Finalmente, os cinco lapsos temporais foron: i)
Periodo inmediato (ata 5 anos); ii) Curto prazo (5-10 anos); iii) Medio prazo (10-30 anos); iv)
Longo prazo (30-50 anos); v) Moi longo prazo (50-100 anos) (Passig, 2004).

Por tanto, o traballo do PF a nivel educativo entrafia melloras noutras capacidades, como a
adquisicion de valores, a mellora do discurso dos estudantes en funcién dos valores adquiridos,
o desenrolo do pensamento analitico e critico, asi como o empoderamento do alumnado
individual e colectivamente para actuar co obxectivo de materializar os escenarios futuros
considerados como desexables.

Pensamento futuro e accion socio-cientifica

0 PF no que se sitla este traballo ten como obxectivo promover a accién socio-cientifica fronte a
problemas de satide complexos como son os relacionados coa pandemia. Entendemos por acciéon
socio-cientifica a capacidade adoptar un compromiso e unha responsabilidade con cuestions de
caracter global, mediante a participacion activa na toma de decisions. De acordo con Levrini et al

(2021), no contexto deste traballo, a accién socio-cientifica permite entender tamén como a
influencia sobre as circunstancias e acontecementos de xeito consciente aproxima a
materializacién daquel escenario futuro que se considera como “desexable” (Levrini et al., 2021).

0 concepto de accidn socio-cientifica xurdiu como resposta a problemas identificados no ensino
de ciencias no ambito escolar, relacionados coa falta de interese pola ciencia e a consideracion
desta por parte do alumnado como algo irrelevante na sda vida cotia (Arnold e Clarke, 2014).

A accién socio-cientifica constitie un factor esencial para promover o compromiso dos
estudantes en relacion con cuestiéns cientificas que posiden unha dimensién social. Por tanto, a
accion socio-cientifica ten a potencialidade de influir no cambio social a gran escala (Basu et al,,
2009).

A emerxencia de novas enfermidades infecciosas e o desenvolvemento de eventos
epidemioldxicos globais, como a pandemia de COVID-19, evidencian a necesidade de que os
cidadans posuan habilidades relacionadas coa accién socio-cientifica. Neste contexto, os
individuos deben posuir a capacidade de tomar decisiéns a nivel individual pero tamén como
integrantes dunha comunidade, nunha situacién caracterizada polo limitado cofiecemento inicial
sobre o pat6xeno e a sda etioloxia, a urxencia para tomar medidas sanitarias e a elevada incerteza
inherente 6 propio contexto sanitario (Abel e McQueen, 2021). Ademais, a aparicién dunha
pandemia destaca pola ausencia de tratamentos farmacoléxicos para o manexo clinico da
enfermidade, polo que as medidas sanitarias de caracter social resultan esenciais para o control
da mesma (Okan et al., 2022). Por tanto, a alfabetizacién cientifica e, en concreto a accién socio-
cientifica, resultan esenciais para que os cidadans xestionen a incerteza e tomen decisiéons o mais
comprometidas, informadas e responsables posible.

A pandemia de COVID-19 como contexto de aprendizaxe

A seleccion de contextos actuais, relevantes e proximos 6 alumnado resulta fundamental para
promover o interese dos estudantes cara cuestions cientificas e fomentar o seu desenvolvemento
competencial. Deste xeito, a pandemia de COVID-19, provocada polo coronavirus SARS-CoV-2,
constitile un contexto util para captar a atencién dos estudantes e ofrece ds docentes unha boa
oportunidade para proporcionar unha aprendizaxe situada de cuestidéns bioléxicas relevantes
incluidas dentro do curriculo de Educaciéon Secundaria, como: os microorganismos, tipos de
microorganismos, enfermidades infecciosas e non infecciosas, medidas de prevencion, etc.

Asi mesmo, este contexto posibilita a aprendizaxe de cuestidns inherentes a Natureza da Ciencia,
xa que o alumnado vive e experimenta en primeira persoa o proceso de construcién da ciencia. 0
desenvolvemento de nocions epistemoléxicas basicas entre o alumnado resulta primordial para
a sua formacion integral, xa que lles permitird comprender e Xxestionar a incerteza
inherentemente ligada 4 construcién do cofiecemento cientifico, reducindo a desconfianza cara
os postulados baseados en evidencia cientifica e permitindo a toma de decisiéns conscientes e
informadas.

Por outra banda, a reflexion critica e profunda da crise ocasionada pola COVID-19 pode
proporcionar un maior compromiso do alumando de cara a futuras crises globais (p.ex. a crise
climatica) (Perkins et. al,, 2021).

2. Obxectivo

0 obxectivo principal desta investigacién é o estudo do PF na aula para a comprensioén da sadde
como unha cuestion global, empregando unha situacion real e relevante, como a pandemia de

COVID-19, como marco contextual. Por tanto, preténdese determinar o tipo de pensamento
temporal que posten os alumnos en relacién coa pandemia de COVID-19. Deste xeito, a pregunta
de investigacion (PI) formulada é:

PI- Que pensamento temporal presenta o alumnado en relacion a pandemia de COVID-19?
Especificamente, como é o seu pensamento prospectivo e retrospectivo respecto a pandemia?

3. Metodoloxia
Participantes e contexto

Esta investigacion educativa realizouse durante o curso 2021-2022, e formou parte dunha
proposta mais ampla que durou un total de 9 sesidns realizadas entre o 28 marzo e o 8 abril de
2022,

Os participante foron un grupo-clase de 32 da ESO, da materia de Bioloxia e Xeoloxia, nun centro
publico do nicleo urbano de Santiago de Compostela. En xeral, correspédndese cun grupo-clase
participativo, que responde de xeito positivo 4s dindmicas de aula relacionadas coa construciéon
progresiva e colectiva do cofiecemento. Igualmente, os participantes deste estudo mostraron
unha boa predisposicion para a realizacion de dinamicas de grupo, motivacion, interese e
curiosidade. Concretamente, o grupo-clase que participou na presente investigaciéon educativa
componse de 18 escolares, dos cales 10 (56%) son alumnas e 8 (44%) son alumnos.

A metodoloxia é de caracter cualitativo, é dicir, levouse a cabo un proceso de interpretacion e
codificacion das respostas escritas de forma indutiva, en interaccién cos datos e a literatura
cientifica.

Instrumentos e métodos de analise

Para dar resposta a pregunta de investigacion analizouse unha actividade de aula titulada “Que
aprendemos da pandemia de COVID-197?". Esta actividade proptuxose coa fin de que o alumnado
reflexionase e identificase os factores causantes da actual pandemia de COVID-19, asi como para
que aplicasen o PF respecto & actual pandemia e a posible aparicion de novas pandemias no
futuro.

Nesta actividade propuxose un cuestionario que cada alumno/a respondeu individualmente. O
cuestionario constaba de doce preguntas relacionadas con tres aspectos ou dimensions:
experiencia persoal; pensamento retrospectivo e presente; e pensamento prospectivo.
Formulanse catro preguntas relacionadas con cada unha das tres dimensidns (taboa 1).

A actividade ten como fin que o alumnado mobilice habilidades relacionadas co pensamento
temporal en relaciéon coa pandemia. En concreto, a andlise do pensamento retrospectivo
centrouse no estudo das respostas 4 pregunta 5 por constituir a pregunta nuclear e mais
informativa dentro deste grupo de cuestidns. As restantes preguntas da parte de “pensamento
retrospectivo e actual” foron empregadas para corroborar a clasificacion das respostas realizada
a partir da cuestioén 5.

Seguindo este mesmo criterio, o estudo do pensamento prospectivo neste grupo-clase realizouse
a partir das cuestions 9 e 10, mentres que as preguntas 11 e 12 foron empregadas para corroborar
a coherencia da categorizacion das respostas.

Taboa 1. Preguntas do cuestionario “Que aprendemos da pandemia de COVID-19?” (elaboraciéon
propia).

1. Como che afectou a pandemia de COVID-19 persoalmente?

2. Que tipo de medidas tomas para previr o contaxio?
Experiencia 3. Como cres que podes axudar a romper a cadea de infeccién da

persoal COVID-19?

4. Que accions individuais cres que poden axudar a evitar novas

pandemias, como a COVID-19?

5. Cres que esta pandemia de COVID-19 foi un evento puntual ou

cres que poden ocorrer mais pandemias no futuro? Explica o por

que.
Pensamento 6. Cal ou cales cres que son as causas que orixinaron a actual
retrospectivo e pandemia de COVID-197?
actual 7. Cres que as acciéns do ser humano influiron na aparicién da

pandemia de COVID-19?
8. Que tipo de accions pensas que poden afectar a aparicion
dunha pandemia como a da COVID-19?
9. Como cres que afectara a actual pandemia & sociedade no
futuro?
10. Como cres que evolucionard a pandemia de COVID-19 e a nosa
relacion co virus?
11. Cres que o ser humano pode anticiparse a aparicion de novas
pandemias?
12. Cres que o ser humano poderia evitar a aparicion de novas
pandemias? Razoa a tia resposta. En caso afirmativo, como
poderias evitalas?

Pensamento
prospectivo

A andlise cualitativa das respostas proporcionadas polo alumnado a estas preguntas permitiu a
sua categorizacion, distinguindo catro categorias principais segundo a presenza ou ausencia de
pensamento retrospectivo (categorias A e B, respectivamente) e a presenza ou ausencia do
pensamento prospectivo (categorias C e D, respectivamente).

Ademais, diferencidronse tres subcategorias dentro da categoria B (presencia de pensamento
retrospectivo), segundo a falta de argumentacién das conexions pasado-presente (subcategoria
b.1), a presencia de argumentacién das conexiéns pasado-presente identificadas (subcategoria
b.2) e a elaboracién de proxecciéons futuras baseadas nas conexiéns pasado-presente
identificadas (subcategoria b.3). Analogamente, distinguironse ddas subcategorias dentro da
categoria D (presencia de pensamento prospectivo) segundo a existencia dun baixo (subcategoria
d.1) ou alto (subcategoria d.2) grao de pensamento prospectivo ou futuro.

Coa fin de desenvolver unha visién mais global do tipo de pensamento temporal existente neste
grupo de participantes, realizouse unha analise conxunta do grao de pensamento retrospectivo e
prospectivo de cada alumno, diferenciando catro categorias, segundo o grao de pensamento
temporal existente en cada caso: ausencia de pensamento temporal (categoria A); pensamento
temporal incompleto (categoria B); parcial (categoria C) e completo (categoria D).

4. Resultados

A taboa 2 presenta os resultados obtidos a partir do cuestionario en relacién co pensamento

Boletin das Ciencias

retrospectivo e prospectivo.

Taboa 2. Uso do pensamento temporal prospectivo e retrospectivo (N = 18) (elaboracion
propia).

Categoria A. Ausencia de Falta de pensamento 9/18
pensamento retrospectivo. temporal retrospectivo.
Categoria B. Presenza de Pensamento temporal 9/18
pensamento retrospectivo. retrospectivo.
Subcategoria b.1. Ausencia o
i Non argumenta as conexiéns
de argumentacion na entre pasado e presente 6/9
Pensamen.to conexiéns pasado-presente. P P )
LGt Subcategoria b.2. Argumenta as relacién
Argumentacion das establecidas entre o pasado e 0/9
conexions pasado-presente. | o presente.
Subcategoria b.3. .
iy Argumenta as relaciéns entre
Proxeccion cara o futuro a
. . o pasado e o presente e 3/9
partir das conexidns pasado-
proxecta cara o futuro.
presente.
Categoria C. Ausencia de Falta de pensamento 2/18
pensamento prospectivo. temporal prospectivo.
Categoria D. Presenza de Pensamento temporal 16/18
pensamento prospectivo. prospectivo.
Pensamento . . Pred-1c1ons fut}lras sen
. Subcategoria d.1. Baixo grao | considerar a situacion actual.
prospectivo : . 4/16
de pensamento prospectivo. | Baixo grao de pensamento
prospectivo.
. Predicidns futuras baseadas
Subcategoria d.2. Alto grao . iy
: na situacién actual. Alto grao 12/16
de pensamento prospectivo. ;
de pensamento prospectivo.

A andlise do pensamento retrospectivo neste grupo mostrou que a metade dos estudantes (9
alumnos) non estableceron conexiéns entre o pasado e o presente en relaciéon coa pandemia de
COVID-19, evidenciando unha falta de pensamento temporal de tipo retrospectivo. Este grupo de
estudantes foi clasificado na categoria A (tdboa 2, categoria A). Os seguintes exemplos ilustran o
tipo de respostas incluidas dentro desta categoria:

[En resposta 4 pregunta 5: cres que a pandemias de COVID-19 foi un evento puntual, ou
cres que poden ocorrer mais pandemias no futuro? Explica o por que]

Estudante 1: “Eu creo que é posible pola maneira que as persoas actuamos no mundo,
podemos orixinar unha e dez pandemias mdis”

Estudante 2: “Non, porque pode haber pandemias por moitas enfermidades. Se pasou
agora pode pasar en calquera momento”.

Tal e como se pode apreciar nos exemplos, estas respostas non fan referencia 4 existencia de
eventos sanitarios similares a actual pandemia de COVID-19 no pasado, nin se fai ningun tipo de
referencia a eventos do pasado para apoiar a opinidn incluida nas respostas.

Pola contra, a outra metade dos estudantes (9 alumnos) presentou respostas onde se evidenciaba
o establecemento de relaciéns entre o pasado e o presente, mostrando por tanto, indicios de
pensamento de tipo retrospectivo. Estes tultimos correspéndese coa categoria B (tdboa 2,
categoria B). En concreto, dentro dos estudantes da categoria B foi posible observar que 6 deles
non argumentaban as conexidns establecidas entre o pasado e o presente. Neste caso, unicamente
se argumentaba que existiran outras pandemias no pasado para xustificar a existencia da actual
pandemia de COVID-19 pero non se incorporaba nas respostas ningunha outra xustificacion das
relacidns pasado-presente (taboa 2, subcategoria b.1). A seguinte transcricion exemplifica esta
subcategoria:

[En resposta 4 pregunta 5: cres que a pandemias de COVID-19 foi un evento puntual, ou
cres que poden ocorrer mais pandemias no futuro? Explica o por que]

Estudante: “Supofio que poden ocorre mdis no futuro porque tamén houbo outras no
pasado”.

Nesta resposta evidénciase a identificaciéon dunha conexion entre o pasado e o presente xa que se
afirma que a actual pandemia de COVID-19 non é un evento puntual porque xa existiron outras
no pasado pero non se vai mais ala para xustificar a conexiéon pasado-presente.

Ademais, entre aqueles estudantes que xustificaron a relaciéon entre as conexiéns pasado-
presente identificadas, ninglin se limitou a xustificar unicamente (taboa 2, subcategoria b.2),
sendén que os 3 estudantes que xustificaron as conexiéns tamén proxectaron cara o futuro,
mostrando un maior grao de complexidade no seu pensamento temporal (taboa 2, subcategoria
b.3). A seguinte resposta é representativa das incluidas dentro desta subcategoria:

[En resposta 4 pregunta 5: cres que a pandemias de COVID-19 foi un evento puntual, ou
cres que poden ocorrer mais pandemias no futuro? Explica o por que]

Estudante 1: “As pandemias son eventos periddicos e seguirdn sendo sempre, ademais a
superpoboacién do mundo axuda moito a que estes acontecementos vélvanse mdis
comins”.

Estudante 2: “Penso que esta pandemia non é algo excepcional xa que xa ocorreu algo
similar en distintos momentos da historia como por exemplo coa gripe ou coa peste.
Tamén penso que isto é algo que poderd volver ocorrer con outros virus por exemplo, se
non se melloran as medidas sanitarias en certos lugares onde é moi fdcil que un virus se
propague’.

Nestes exemplos pode observarse como se xustifica a conexion pasado-presente (afirmando que
“as pandemias son eventos periddicos” e que “xa aconteceron noutros momentos da Historia”),
se aportan exemplos (“a gripe, a peste”) e ademais identificanse factores que explican a sua
aparicion (“a superpoboacion”, “a falta de controis e medidas sanitarias”) para xustificar que
poidan aparecer mais no futuro.

0 estudo do pensamento de tipo prospectivo (ou futuro) mostrou que 2 estudantes dos 18
considerados no estudo non fixeron predicidns sobre o futuro da pandemia de COVID-19. Estes
estudantes, clasificados na categoria C, mostran unha falta de pensamento prospectivo (taboa 2,
categoria C). Os seguintes correspéndese con exemplos de resposta incluidas nesta categoria:

[En resposta & pregunta 9: como cres que afectara a actual pandemia de COVID-19 no
futuro?]

Estudante: “Non o sei”.

[En resposta & pregunta 10: como cres que afectara a actual pandemia de COVID-19 no
futuro?]

Estudante: “Espero que se mellore e se acabe o virus”.

Estas respostas non fan predicions sobre o futuro da pandemia, senén que evidencian a incerteza
relacionada coa situacién sanitaria (“non o sei”), ou expresan desexos persoais cara o futuro
(“espero que se mellore [...]").

En contraposicion, 16 dos 18 estudantes fixeron predicidons sobre o futuro da pandemia de
COVID-19, mostrando alguin tipo de pensamento prospectivo e sendo clasificados na categoria D
(tdboa 2, categoria D). Dentro desta categoria, 4 estudantes afirmaron que a pandemia de COVID-
19 sera considerada como un evento do pasado e que non afectara significativamente no futuro
(tdboa 2, subcategoria d.1). O seguinte é un exemplo ilustrativo das respostas incluidas nesta
subcategoria:

[En resposta a pregunta 9: como cres que afectara a actual pandemia de COVID-19 no
futuro?]

Estudante: “Pois darase no instituto como algo dunha materia. E os maiores (os que a
viviron) contaranllo aos seus descendentes”.

[En resposta & pregunta 10: como cres que afectara a actual pandemia de COVID-19 no
futuro?]

Estudante: “Considerarase unha gripe ata a stia extincion”.

Estas respostas evidencian que o alumnado considera que a COVID-19 chegara a desaparecer
nalgin momento e que poderemos volver a unha situacién sanitaria igual & anterior & pandemia.
E dicir, crese que volveremos a vivir como se a pandemia de COVID-19 non tivese acontecido,
sendo este un escenario pouco probable no futuro.

Os 12 estudantes restantes incluidos dentro da categoria D, postularon que conviviremos coa
COVID-19 no futuro, que estard mais normalizado e que habera mais concienciacién 6 respecto
(taboa 2, subcategoria d.2). A seguinte transcricion constitile un exemplo representativo do tipo
de respostas clasificadas nesta subcategoria:

[En resposta a pregunta 9: como cres que afectara a actual pandemia de COVID-19 no
futuro?]

Estudante: “Supofio que sucederd como coa gripe e periodicamente a Xente con
problemas respiratorios ou maiores, deban vacinarse para previr consecuencias graves
por se padeceran a enfermidade”.

[En resposta a pregunta 10: como cres que afectara a actual pandemia de COVID-19 no
futuro?]

Estudante: “Penso que o virus seguird con nds por moito tempo pero grazas d
inmunizacién provocada polas vacinas, serd un virus mdis, de menor importancia. Algo
similar a unha gripe. E isto fard que non sexan necesarias todas as actuais medidas”.

As respostas incluidas dentro deste subgrupo mostran unhas prediciéns futuras realistas 6
postular que o virus non vai desaparecer pero que nos adaptaremos a convivir con el.

Finalmente e co obxectivo de obter unha vision global do tipo de pensamento temporal existente
neste grupo de estudantes, analizouse conxuntamente o pensamento retrospectivo e prospectivo
de cada alumno. A tdboa 3 recolle os resultados derivados desta analise.

Taboa 3. Andlise global do pensamento temporal (retrospectivo e prospectivo) (N = 18)
(elaboracién propia).

Categoria A. Ausencia Falta de pensamento
de pensamento P 1/18 5,6 %
temporal.

temporal.

Categoria B. Pensamento

Pensamento temporal temporal 9/18 50,0 %

incompleto. incompleto.

Categoria C. Pensamento

Pensamento temporal : 6/18 33,3%

: temporal parcial.

parcial.

Categoria D. Pensamento

Pensamento temporal 2/18 11,1 %
temporal completo.

completo.

Esta andlise permitiu clasificar as respostas dos estudantes en 4 categorias diferentes. A categoria
A correspondese con aquelas respostas que non mostraron evidencias de pensamento
retrospectivo (pensamento retrospectivo: categoria A) nin de pensamento prospectivo
(pensamento prospectivo: categoria C). Neste caso, s6 1 dos 18 estudantes que participaron neste
estudo mostrou falta de pensamento temporal a nivel global (tdboa 3, categoria A).

Por outra banda, 9 respostas, é dicir, a metade dos alumnos incluidos neste estudo mostraron
pensamento temporal incompleto. Esta categoria correspéndese con aquelas respostas que
mostraron indicios dun tipo de pensamento temporal (retrospectivo ou prospectivo) pero non
do outro. Por tanto, tratase de respostas que presentaron un perfil de pensamento temporal
retrospectivo/prospectivo do seguinte tipo: A/_, ou _/C (tdboa 3, categoria B).

Ademais, 6 respostas presentaron ambos tipos de pensamento temporal, prospectivo e
retrospectivo, con diferentes grados de desenvolvemento. Por tanto, esta categoria inclue as
respostas cos seguintes perfis de pensamento temporal retrospectivo/prospectivo: bl/d1;
b1/d2; e b3/d1 (taboa 3, categoria C).

A ultima categoria, a categoria D, correspéndese con aquelas respostas que mostraron indicios
de pensamento temporal completo, isto é, que se clasificaron nas categorias de maximo grao de
desenvolvemento de pensamento retrospectivo e prospectivo, mostrando un perfil
retrospectivo/prospectivo de tipo b3/d2 (tdboa 3, categoria D).

5. Discusion

A abordaxe da pregunta de investigacion, “Que pensamento temporal presenta o alumnado en
relacion a pandemia de COVID-19? Especificamente, como é o seu pensamento prospectivo e
retrospectivo respecto a pandemia?”, permitenos afirmar que a metade dos participantes non
aplican o pensamento retrospectivo, mentres que a outra metade amosa distintos graos de
desenvolvemento de pensamento temporal retrospectivo.

En relacién co pensamento prospectivo, a maioria elaborou e emitiu prediciéns sobre o futuro da
pandemia, sendo, en xeral, as stias prediciéns realistas e fundamentadas na situacién actual.
Ademais, foi posible identificar un maior nimero de estudantes que presentaban algtin grao de
pensamento prospectivo, en comparacién coa presenza do pensamento retrospectivo neste
grupo-clase. Este resultado indica unha maior facilidade por parte do alumnado para elaborar e
emitir predicidns cara o futuro que para analizar o pasado como recurso para poder explicar o
presente. Este resultado esta en concordancia co feito de que a metade do grupo mostrase un
pensamento temporal incompleto na andlise conxunta do pensamento temporal (pensamento
retrospectivo + prospectivo). Existen publicaciéns previas que mostran unha correlacién entre a
capacidade de recrear eventos do pasado e o grao de PF en adolescentes (Gott e Lah, 2014). Tanto
os resultados deste traballo como as publicaciéns previas existentes na literatura resaltan a
importancia de promover o pensamento temporal entre os escolares, como parte esencial da
alfabetizacion cientifica, lifia de investigacion na que traballa esta autora.

